
Annwyl Rhys,

Diolch am eich cwestiwn o ran cwympo coedwigoedd pren caled aeddfed wrth gynhyrchu
pelenni coed i gyflenwi gorsafoedd pwer biomas.

Mae Llywodraeth Cymru wedi ymrwymo i gryfhau'r gwaith o ddiogelu coetiroedd hynafol yn
ogystal ag ehangu'r broses o greu coetiroedd.

Yn unol & hyn, nid yw Cyfoeth Naturiol Cymru (CNC) yn cwympo coedwigoedd pren caled
aeddfed, ac eithrio i reoli clefyd marwol (fel clefyd Chalara ar goed ynn). Rheolir
coedwigoedd pren caled ar raglenni teneuo hirdymor i gefnogi cynlluniau adfywio,
ymgorffori cyfundrefnau diogelwch ar gyfer mynediad i'r cyhoedd ac yn unol ag
egwyddorion Rheoli Adnoddau Naturiol yn Gynaliadwy. Nid yw CNC yn cyflenwi unrhyw
ddeunydd pren caled na deunydd pren meddal yn uniongyrchol i orsafoedd pwer biomas.

Mae meini prawf cynaliadwyedd gorfodol ar gyfer biomas solet a nwyol a ddefnyddir ar gyfer
cynhyrchu gwres a phwer a gefnogir gan y llywodraeth yn y DU. Fodd bynnag, mae angen
ystyried yn ofalus a oes gan fiomas rol hirdymor mewn system ynni cynaliadwy fel ein bod,
lle bo'n bosibl, yn osgoi llygredd a chanlyniadau anfwriadol eraill. Yng Nghymru, ein bwriad
yw defnyddio pren ar gyfer cynhyrchion ac at ddibenion sy'n gwneud y mwyaf o'i fywyd
defnyddiol ac sydd a'r potensial i ddisodli deunyddiau carbon uwch eraill: er enghraifft
defnyddio pren wrth adeiladu a defnyddio pren ar gyfer cynhyrchion fel inswleiddio. Yn unol
a'n huchelgeisiau economi gylchol, mae angen inni hefyd leihau gwastraff.

Rydym yn datblygu ein safbwynt o ran rél biomas gan gydweithio & gweinyddiaethau eraill y
DU. Mae angen inni ystyried a yw unrhyw feini prawf cynaliadwyedd a gynigir yn y dyfodol yn
ddigon cadarn i fodloni ein rhwymedigaethau Llesiant Cenedlaethau'r Dyfodol i fod yn genedl
sy'n fwy cyfrifol yn fyd-eang.

